
Kirish. Ta’lim siyosatini ishlab chiqish va amalga oshirish jarayonida 3 ta siyosiy 

sub’yektlar ishtirok etadi: davlat, bozor, akademiya. Har birining oʻz rolidan kelib chiqib, 

quyidagi ta’lim siyosati modelini koʻrish mumkin: 

Davlat-paternalistik (davlat ustunligi ostida) 

Liberal (bozor ustunligida) 

Ijtimoiy-korporativ (akademiya asosiy boshqaruvi ostida). 

Globallashuv sharoitida millatlarni bir-biriga yaqinlashish tendensiyalari rivojlanishi 

doirasida Bolon jarayonlari institutsional muhitda ta’lim siyosati modelini oʻzgarishlarini koʻrib 

chiqish muhim ahamiyatga molik. Bunda ta’lim siyosatining klassik modeli oʻzining yangi 

qirralarini ochib beradi. Ularning samaradorligi koʻproq Bolon jarayonlaridagi institutsional 

muhitining ta’lim siyosatini umumevrop modeli yangi voqeliklariga moslashuvlik nuqtai 

nazarida baholanadi. Moslashuvchanlik tamoyillarini katta qismi mazkur siyosat modelida 

qabul qilingan qarorlarda ishtirok etuvchi koʻp sonli sub’ektlarning kuchi ostida ta’lim 

siyosatini liberal modeliga kiritishgan. Lekin ijtimoiy-korporativ va davlat-paternalistik 

modellar tendensiyalarini tahlil qilish natijasida shuni aytish mumkinki, turli sub’ektlarning 

vakolatlarini kengayishi koʻp darajada ijtimoiy-korporativ modelga xos. Mazkur kengayishning 

sababi ta’limni moliyalashtirishdagi davlat-xususiy sherikchilik tajribasi va tarihan fuqarolik 

tashkilotlarni ta’limda boshqaruvida katta rolga ega ekanligidir. 

Ta’lim siyosati deganda asosan turli sub’ektlarni ta’sirini hisobga olgan holda davlat 

tomonidan fuqarolarni ta’lim olishdagi konstitutsiyaviy huquqini amalga oshirish boʻyicha 

qaror qabul qilish jarayoni tushuniladi. 

Ta’lim siyosatini ushbu tushunchasidan kelib chiqqan holda, uni amalga oshirish uchun 

ta’lim siyosati modeli tushunchasi asosiga mas’ullarni borligi yoki yoʻqligi hamda u yoki bu 

sub’yektlarni ta’sir darajalarini bilish lozim. 

Adabiyotlar tahlili va metodlar. Ta’lim siyosatining asosiy sub’ektlari va ularning 

manfaatlarini ifodalovchilarni aniqlash uchun, amerikalik pedagog va oliy ta’lim tizimini 

tadqiqotchisi B.Klark [1] tomonidan taklif etilgan ta’lim siyosati tipologiyasiga e’tibor 

qaratamiz. Olim barcha ta’lim siyosati ishtirokchilarini institutsional kelib chiqishini hisobga 

olgan holda guruhlarga boʻladi. U ijro hokimiyat, bozor va akademiyani cheraralab chiqadi. 

“Bozor” siyosati misoli Yevropa davlatlatlari ichida Buyuk Britaniya davlatidir. Bu tizim 

koʻplab xususiy ta’lim muassasalari davlat tomonidan moliyalashtirilishiga qaramay, 

huqumatning ta’lim sohasidagi ustuvor siyosatidan koʻra asosan iste’molchilarni moliyaviy 

tanlovi asosida tartibga solinadi. Bunday tizimda oʻquv muassasalar ish natijalari 

markazlashgan rejalashtirish yoki qarorlari bilan bogʻliq emas. Ularni ishini baholash ularga 

mijozlar tomonidan ta’lim bozorida talabini oshishi orqali va nafaqat ularga moliyaviy 

manbaalarni tushish miqdori balki maqomida ham aks etishi orqali amalga oshiriladi. 

Akademik me’yorlar, oʻquv   rejalarni   mazmuni   talabdan   kelib   chiqib   turli yoʻnalishlarda 

erkin rivojlanishi mumkin [2]. 

Shimoliy Yevropa davlatlarida modelning ikkinchi turi amalga oshiriladi - ta’lim 

siyosatini muvofiqlashtiruvchi “davlat” yoki “ijtimoiy”. Uni bozor modeliga qarama-qarshi deb 

keltirish mumkin. Shimoliy Yevropa davlatlari yuqori turmush darajasi ega ekanligi hamda 

milliy farovonlik darajasida asosiy rolni oʻynovchi ta’lim kabi ijtimoiy qoʻllab-quvvatlash 

yuqoriligi. Davlat nafaqat fuqarolarni ijtimoiy holatini yaxshiligini ta’minlash va qoʻllab-

quvvatlash hamda ularni sogʻligini saqlashni oʻz zimmasiga oladi, balki ularni ta’lim olishi, har 

bir fuqaroning bilimli boʻlishi uchun ham imkoniyatlar yaratib beradi. Shuningdek, davlat 

ushbu sohalarning asosiy moliyachisi hisoblanadi. Davlat ushbu vazifanir oʻquv rejalarni tashkil 

etish va butun ta’lim tizimi umum qonunchilik mexanizmini yaratish hamda davlat budjetini 

taqsimlashning mavjud qoidalari yordamida amalga oshiradi. Ta’limda xususiy sektor deyarli 

mavjud emas. 

Yuqorida koʻrsatilgan ikkita modeldan tashqari aksariyat Yevropa davlatlarida 

tarqalgan “oraliq” modellar mavjud. Ularni koʻpincha ta’lim siyosatini markaziy-yevropacha 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/9 (3)-2023 

 

165 

model deb nomlashadi. Koʻplab Yevropa davlatlari, misol uchun, Fransiya va Germaniya 

davlatlarida ta’limni qoʻllab-quvvatlash va rivojlantirish davlat siyosatini asosiy qismi 

hisoblangan. Lekin 1970-yillarda “bozor” modeli namuna sifatida boshlangan islohotlar 

natijasida davlat boshqaruvi tamoyilarida oʻzgarish yuzaga keldi va markazlashgan, toʻgʻridan 

toʻgʻri faoliyat yurituvchi xususiy ta’lim muassasalarini oʻrni oshdi. Shunday qilib, ta’lim siyosati 

Yevropa boshqaruvi modellarida bir vaqtning oʻzida ham davlat ham bozor siyosiy aktorlar 

sifatida mavjud [3]. 

Yuqorida belgilab oʻtgan uch aktorlarni (davlat, bozor va akademiya) ta’lim sohasidagi 

oʻrniga batafsilroq toʻxtalib oʻtish maqsadga muvofiq.. 

Amalda davlatni roli turli shakllarda boʻlishi mumkin. F.Van Vot ta’lim tizimiga davlatni 

ta’sirini asosiy ikki shaklini ta’kidlaydi. U ularni “koʻmaklashuvchi davlat” va “aralashuvchi 

davlat” deb ataydi [4]. 

Davlat-paternalistik model davlat tomonidan ta’lim xizmatlarini taqdim etilishiga 

qaratilganligi bilan izohlanadi. Davlat ta’limda yuqori tezlikda rivojlanishni ta’minlovchi va 

ijobiy institutsional tashqi ta’sirlarga (misol uchun, oʻquvchi va talabalarni ma’lum bir hayot 

qoida va qadriyatlariga koʻnikishga qoʻmaklashish) ega boʻlgan ijtimoiy ne’mat sifatida koʻradi. 

Ta’lim muassasalari davlat siyosatini amalga oshirishi orqali oʻzlari rivojlanish strategiyasini 

tanlash erkinligiga ega boʻlmaydi, shu orqali davlatdan oʻz faoliyatlarini davomiyligini 

ta’minlash kafolatini oladi [5]. 

Agar ta’limga davlat ta’siri mavjud boʻlmasa, u holda bozor muvofiqlashtiruvchi kuch 

sifatida namoyon boʻladi. Ammo bozor tomonidan toʻliq tartibga solinadigan birorta ham ta’lim 

tizimi yoʻq. Ta’limda bozor mexanizmlari toʻliq amalga oshmaydi, chunki bir tomondan, uning 

faoliyat shaklini xususiyatlari (oʻqitish va tadqiqot) boʻlsa, ikkinchi tomondan, ta’lim umumiy 

ne’mat hisoblanib uning mavjudligi, ochiqligi va samaradorligiga nafaqat alohida individlar 

balki butun jamiyat manfaatdor. 

Bozor iqtisodiyoti mavzusiga bozor tizimiga doir ta’lim jarayoning alohida elementlari 

mos deb topilganda e’tibor qaratiladi. Bozor iqtisodiyoti deb raqobat elementlari mavjud 

boʻlganda aytiladi. Bozor iqtisodiyoti elementlariga quyidagilar kirishi mumkin: ta’lim tizimida 

talabalarni roli (ularni oʻquv oʻrinlari uchun kurashi; moliyalashtirish imkonini olishi uchun 

ma’lum bir talabalarga ta’lim muassasalarini qiziqishi); tanlov asosida tadqiqotlarni 

moliyalashtirish darajasi. 

Liberal model - bunda ta’lim xizmatlari bozorida mustaqil ishtirokchi sifatida ta’lim 

muassasasi faoliyatini natijalari individual mas’uliyatli “tayyor” xodimlarga qaratilgan ish 

beruvchi bilan bozor iqtisodiyoti asosiy rol oʻynaydi. Davlat mamlakat miqyosida ta’lim 

tashkilotlarini teng raqobat asosida faoliyat olib borishini tashkil etishni kafolati hisoblanadi. 

Ularni faoliyatini nazorat qilish vakolati mahalliy davlat hokimiyati organlariga berilgan. 

Yevropada ijtimoiy-korporativ modeli doirasida davlat ta’lim muassasalarga tegishli 

vakolatlar berish orqali ta’lim xizmatlarini amalga oshiruvchi davlat vakillari sifatida namoyon 

boʻladi. Shu bilan bir qatorda, oʻquv muassasalari nafaqat mehnat bozorida yuqori qiymatga 

ega boʻlgan mutaxassislarni tayyorlash, balki ta’lim tizimi orqali fuqarolik jamiyatida 

individlarni ijtimoyilashuvini ham maqsad qilgan. 

Teng ta’lim olish masalasi umr boʻyi ta’lim olish konsepsiyasi bilan yaqindan bogʻlangan. 

Umr boʻyi ta’lim olish degan tushuncha ostida bilimlar, qobiliyatlar va salohiyatlari doimiy 

ravishda takomillashtirishni hamda shaxsiy va ijtimoiy rivojlanishiga qaratilgan barcha 

maqsadli ta’lim aks etadi. Ta’lim jarayonini diversifikatsiyalar ta’limni “noan’ananaviy” va 

norasmiy shakllarini ham kengayishi kuzatiladi. 

“Umr boʻyi ta’lim olish” konsepsiyasi nafaqat davlatni iqtisodiy gullab-yashnashini, balki 

har bir fuqaroni ijtimoiy tan olinishiga erishishini, oʻzini namoyon eta olish va faol fuqarolik 

pozitsiyasini shakllanishini ta’minlaydi. Mazkur konsepsiyani amalga oshirilishida ta’lim 

muassasalar oʻqituvchilarini tayyorlash hamda toʻliq ish kuni bilan band boʻlganlar uchun 

dasturlar va masofaviy ta’lim olish dasturlar qonunchilik darajasi bilan belgilab qoʻyilgan [6]. 

Shu asnoda aytish kerakki, ta’lim sohasida ijtimoiy-korporativ model umr boʻyi ta’lim 

olish strategiyasini ustuvor vazifa sifatida qabul qilgan. Strategiya davlat darajasida amalga 

oshiriladi, uni amalga oshirish va tayyorlashda ishtirokchi sub’ektlar soni esa oshadi: ushbu 

jarayonga nafaqat ta’lim muassasalari balki oʻzlarini xodimlarini professional oʻsishida 

manfaatdor boʻlgan ish beruvchi va korxonalar ham jalb qilinadi. 

Liberal model oʻz oʻzidan ta’lim masalalarida qarorlar qabul qilish jarayonlaridagi koʻp 

sondi sub’ektlarni ishtiroki nazarda tutiladi. Ushbu modelda umr boʻyi ta’lim olish 

strategiyasini amalga oshirish oʻzaro mavjud turli sub’ektlarni qonunchilik bilan 

mustahkamlanganligi bilan belgilanadi, misol uchun, ish beruvchi bilan ta’lim muassasasi 

oʻrtasida. 

Davlat-paternalistik modelda yangilikdan urf-odatlar ustunlik qiladi. Umr boʻyi ta’lim 

olish strategiyasiga rioya etish har bir davlatda oʻzicha talqin etiladi, garchi ushbu yoʻnalish 

bugungi kundagi ta’lim siyosatini asosiy yoʻnalishi tan olinadi. Ishlab chiqarishdan ajralgan 

holda ta’lim va kattalar uchun ta’lim siyosiy omilning perdmeti hisoblanadi. 

Ushbu konsepsiya doirasida Yevropaning turli davlatlarida ta’lim tizimining barcha 

bosqichlarini qamrab oluvchi isloxotlar oʻtkazilmokda. Koʻplab davlatlarda maktabgacha 

ta’limga teng imkoniyat uchun kurash olib borilmoqda. Davlat-paternalistik modelli davlatlarni 

ba’zilarida maktabgacha ta’lim majburiy qilib kiritilgan, ba’zilarida esa ta’lim tizimiga uni 

kiritish boʻyicha isloxotlar oʻtkazilmoqda. Umumiy Yevropa boʻyicha ta’lim olishni boshlash 

yoshi pasaymoqda. 

Natijalar va muhokama. Ta’lim olish imkoni boʻyicha namunaviy mezonlardan biri bu 

oliy ta’lim muassasalariga kirish imkoni hisoblanadi. “Maktab – OTM”ga oʻtishning asosiy jahon 

modellari sifatida quyidagi jihatlar orqali tavsiflash mumkin: markazlashgan, tanlovligi va 

imkoniyatta egaligi. 

Markazlashgan ta’lim tizimi deb I.A.Praxov, butun mamlakat miqyosida amal qiluvchi 

davlat tomonidan ishlab chiqilgan yagona namunaga asoslangan ta’lim tizimi tushuniladi. 

Markazlashmagan tizimda OTM kirish imtixonlariga nisbatan oʻzlarini mustaqil siyosatlarini 

amalga oshirish huquqiga ega. Ta’lim tizimida tanlash darajasi kirish imtixonlarini 

qiyinlashtirilganligi bilan belgilanadi. 

Liberal modeli umum tanlovlik tamoyillari asos qilib olingan: aksariyat koʻp OTMlar 

abituriyentlarga oʻziga xos talablar qoʻyishadi. Bundan tashqari, ushbu modelning ajralib 

turuvchi xususiyatlari shundaki, misol uchun, Buyuk Britaniya ta’lim tizimi nomarkazlashgan 

hisoblansada, uning faoliyati OTMlarga abituriyentlarni qabul jarayonini muvofiqlashtiruvchi 

markaziy agentlik (The Universities and Colleges Admission Services, UCAS) tomonidan 

tartibga solinadi [7]. Shunga qaramay, OTMlar tanlov boʻyicha oʻzlarini qoʻshimcha mezonlarini 

kiritish boʻyicha qarorlar qabul qilishi mumkin. 

Davlat-paternalistik modelda “maktab-OTM”ga oʻtish oʻzining yuqori darajadagi tanlovi 

bilan Buyuk Britaniyanikiga oʻxshash. Farqi shundaki, koʻplab davlatlarda oliy ta’lim 

bepulligicha qolmoqda. Tizim nomarkazlashgan hisoblanadi, ya’ni talabalarni qabul qilish 

mezonlarini OTMlarni oʻzlari mustaqil belgilashadi. Ammo OTM oʻzlarini siyosatlarini davlat 

tomonidan belgilangan umumiy qoidalar doirasida olib boradi. 

“Maktab-OTM”ga oʻtishda ijtimoiy-korporativ modelini alohida xususiyatlariga ega. 

Ushbu markazlashgan tizim yetarlicha erkin boʻladi (tanlov darajasi oʻta past boʻlib, koʻplab 

OTMlar faqat oʻrta ta’lim olganlik haqidagi diplomning mavjudlik talabi bilan cheklanishadi). 

Universitetlarda ta’lim olish pullik asosida boʻlib oliy ta’lim olish imkoni oʻrtacha hisoblanadi 

[8]. 

Shubhasiz, har bir davlat har qaysi modelni alohida xususiyatlarini oʻzida mujassam 

etgan yoki bir vaqtning oʻzida uchala modelni barchasidan qisman oʻzida aks etgan boʻlishi 

mumkin. Lekin baribir, davlat tomonidan amalga oshiriladigan ta’lim siyosat turi, butun ichki 

siyosatdagi strategiya va asosiy yoʻnalishga toʻla mos keladi. 

Ta’lim siyosatini har uchala turida ham ta’lim olish imkoni erkinligi ustuvor va ta’lim 

muhitni erkinlashtirish zarurligi ilgari suriladi. 

Liberal modelda ta’lim olish imkoni ta’limning bosqichiga bogʻliq. Shunday, hozirda 

Angliya siyosati koʻproq oliy ta’lim olish imkoniyatini cheklashga qaratilgan. OTMlarda ta’lim 

olish narxlari uch karra oshib, aholini kam ta’minlangan qatlamini oliy ta’lim olish imkonini 

deyarli toʻsiq qoʻydi. Ushbu qaror budjetni iqtisod qilish zaruriyati sababli amalga oshirildi. 

Oʻzini ta’lim siyosatini ijtimoiy-korporativ modeli bilan Avstriyada ta’lim olish 

imkoniyatini cheklanishi, tamomlagandan soʻng mutaxassilik boʻyicha ta’lim olishni davom 

ettirish yoki oliy ta’lim olish mumkin boʻlgan bir nechta yuqori sinflarni mavjudligi bilan 

ifodalanadi. Umuman ijtimoiy-korporativ modelda ta’lim olish imkoniyatini oʻquv 

muassasasiga qabul bosqichida emas, balki sinfdan sinfga oʻtish yoki ta’limni boshqa darajasiga 

oʻtish bosqichida cheklanadi. 

Ta’lim siyosati modellarini moslashuvlik mezonlari etib, ta’lim olish usullar soni ham 

hisoblanadi. Uchala modelda ham davlat va xususiy ta’lim muassasalari mavjud. Liberal va 

davlat-paternalistik modellar ushbu mezonlar boʻyicha bir-biridan farq qiladi, chunki 

birinchisida, pullik ta’lim ustuvor boʻlib, sifat jihatdan ilgʻorroq boʻlsa, ikkinchisida bepul 

(davlat) ta’limi ustuvorlik qiladi. Buyuk Britaniyada internet orqali ta’lim olish ancha mashhur 

boʻlib bormoqda. Ushbu ta’lim turi qonunchilikda yetarlicha belgilanmagan boʻlsada, lekin 

amalda jadal faoliyat olib bormoqda. Ta’lim siyosatini ijtimoiy-korporativ modeli ta’limning 

turli koʻrinishini oʻzida mujassam etgan. Bunda odatiy davlat va xususiy oʻquv muassasalari 

bilan birgalikda “ijtimoiy hamkorlik” koʻrinishidagi oʻquv turlari - uyushmalar, ijtimoiy 

harakatlar kabi tashkilotlar mavjud. 

Ta’lim sifati ham davlatning qaysi ta’lim siyosati modelini tanlaganligidan kelib chiqib, 

turli hil baholanishi mumkin. Lekin Bolon jarayonining yangi institutsional muhitida milliy 

bozorni koʻp yillik obroʻga asoslangan ma’lum bir oʻquv muassasalarini rasmiy 

koʻrsatgichlariga yoki individual tavsifiga tayanish imkoni boʻlmay bormoqtsa. 

Angliyada uning liberal modeli bilan ham OTM oʻqituvchilari ham mustaqil ekspertlar 

ishtirok etuvchi qatiy ta’limni baholash tizimi mavjud. Ta’lim olish koʻrsatgichlari va oliy ta’lim 

muassasasini tamomlashda muvaffaqiyatli ishga joylashgan bitiruvchilar soni oʻquv 

muassasalar reytingi va uning litsenziyasiga ta’sir etadi. Ammo koʻplab Buyuk Britaniya 

universitetlarini xalqaro baholash tizimi (ta’lim sifatini aniqlovchi Rassel grupp)ga 

kiritilganligiga qaramasdan, oʻta konservativ hisoblanadi va davlatni ichida ustuvorligi 

ahamiyatga ega. 

Davlat-paternalistik modelida aksariyat OTMlar ta’limni sifati va mazmuni boʻyicha hech 

qanday mas’uliyatni olmaydi. Bu ta’lim oluvchilarni shikoyati boʻyicha ish sud amaliyotida 

boʻlmaganligi hamda mehnat bozori talabi bilan ta’lim jarayonini mazmuni oʻrtasida katta 

tafovut borligi bilan izohlanadi. 

Bir qator ekspertlar ta’kidlashicha, ta’limni sifatini faqat boshqa oʻquv muassasalari 

bilan oʻzaro aloqa va talabalar bilan oʻqituvchilar oʻzaro professional koʻnikish orqali hamda 

tashqi (shuningdek mustaqil xalqaro tadqiqot assotsiatsiyalar va tashkilotlar baholashi) va 

ichki baholashni birlashtirgan holda baholash yaxshi baxolashdir. Bu koʻrsatkich boʻyicha 

ijtimoiy-korporativ model Bolon jarayonini yangi institutsional muhitiga ancha moslashgan 

model hisoblanadi. Umuman ta’lim sifatini baxolash davlatni ta’lim siyosatida qarorlar qabul 

qilishida ta’sir etishi mumkin. 

Normativ-huquqiy bazani tahlil qiladigan boʻlsak, qonunchilik ta’limni sifati va uni 

moliyalashtirishni oʻz ichiga olgan turli darajadagi huquqiy munosabatlarni mustahkamlaydi. 

Shubhasiz, ta’limni turli koʻrinishlarini va boshqaruv aktorlarini qonunchilikda 

mustahkamlangan ta’lim soiyosati modeli koʻproq moslashgan boʻladi. Yevropa davlatlari 

oʻzlarini ta’lim siyosatlarida aynan shunga amal qilishga harakat qilishadi. 

Umr boʻyi ta’lim jarayoni ta’lim va bilim olishni uch turini oʻz ichiga oladi: rasmiy, 

norasmiy va noodatiy (yoki toʻsatdan) ta’lim. Umr boʻyi ta’lim olish konsepsiyasini tadbiq etish 

tendensiyalarining biri bu norasmiy va noodatiy oʻqitishning (ta’lim va oʻqitishning turli toifa 

sub’ektlarining pozitsiyasini hisobga olgan holda) tan olishni umumiy tamoyillarini qurish 

hisoblanadi. 

Norasmiy va noodatiy oʻqitishni tan olish mexanizmlari uchala ta’lim siyosatini amalga 

oshiruvchi Yevropa davlatlarida muhokama qilinib, tashkil etilmoqda [9]. Turli mamlakatlarda 

norasmiy va noodatiy ta’limni tan olish amaliyoti qonunchilikda mustahkamlangan 

normalardan boshlab, tegishli atamalarni ishlab chiqish va tadbiq etish bosqichigacha turlicha 

amalga oshmokda. Ammo norasmiy va noodatiy ta’limni tan olish jarayonini oʻzi dolzarb 

xarakterga ega, ayniqsa Bolon jarayoni va bilimni baholashni umumiylashtirish jarayonida 

alohida ahamiyat kasb etmoqtsa. 

Yevropada ta’lim siyosatini asosiy islohotiga tushgan ikkinchi masala - ta’lim 

muassasalarini boshqarish va ularni avtonomiya darajasi. Maktablarga avtonomiyani berilishi 

Yevropada keng tarqalgan siyosat hisoblanadi. Ushbu siyosatni asosiy tamoyili - institutlarni 

avtonomligi mahalliy maktablar demokratiyasini kuchaytirish va nomarkazlashtirish 

jarayonini yakunlash uchun oʻqituvchilarni erkinligiga toʻlaligicha kafolat berishdir. 

Maktablarni avtonomiyasi asosiy ta’lim maqsadlariga erishish vositasi boʻldi: ta’lim sifatini 

yaxshilash uchun maktab va oʻqituvchilarga katta erkinlik beriladi. Garchi YeI mamlakatlarini 

barchasi oʻz oldilariga maktablarni avtonom sifatida oʻtkazishni maqsad qilib qoʻyganligiga 

qaramasdan, butun Yevropada mazkur tamoyilni qoʻllash hamda avtonomiyani mazmuni va 

miqyosini tushunish turlicha boʻlib qolmoqda. Yevropa davlatlarini aksariyat qismida maktab 

ehtiyojlari uchun ijtimoiy mablagʻlardan foydalanish uchun avtonomiyani katta qismi 

maktablarga beriladi. Uqituvchilarni ishga olish boʻyicha toʻliq avtonomiya maktab va mahalliy 

hokimiyatga berilgan. Oʻqituvchilarning majburiy ta’limni mazmuniga keraklicha ta’sir etish 

imkoni mavjud boʻlmasada, ularga kunlik ta’lim jarayonlarini belgilash erkinligi beriladi. 

Koʻplab mamlakatlarda ma’muriy kengash a’zolarini oʻz ichiga olgan ota-onalar vakillik 

kengashi maktabni ta’lim rejasini rivojlantirish boʻyicha maslahat berish huquqi yoki qarorlar 

qabul qilishda toʻgʻridan-toʻgʻri ta’sir koʻrsatadi. 

Oʻquv muassasalarida oʻzini oʻzi boshqarish va ichki demokratiya ta’limni barcha 

bosqichlarida rivojlanadi. Talabalar oʻzini oʻzi boshqarish Yevropa Ittifoqida yagona 

rivojlangan fuqarolik jamiyatini aks etadi. Universitet miqyosida ma’lim muddat oraligʻida 

talabalar kengashlari rahbarligiga saylovlar oʻtkaziladi. Shu bilan bir qatorda, ushbu 

saylovlarda siyosiy partiyalardan nomzodlar va partiyasiz talabalar ishtirok etishadi. 

Universitet kengashlari mahalliy va milliy kengashlariga oʻz vakillarini ilgari surishadi. 

Iyerarxik tizimning yuqori nuqtasi Yevropa Ittifoqini ta’lim va siyosiy hayotida muhim rol 

oʻynovchi umumevropa talabalar kengashi hisoblanadi. 

Shunday qilib, avtonom oʻquv muassasalarini rivojlantirish liberal va ijtimoiy-

korporativ modellarning ta’lim muassasalarini boshqarish sohasidagi siyosatini belgilashdagi 

asosiy yoʻnalish hisoblanadi. 

Ta’lim siyosati modellari haqida soʻz yuritganda mavjud qonun va qoidalarda aks etgan 

ta’limning turli koʻrinishdagi institutlari, mexanizm va sub’ektlari asosiy oʻrin egallaydi. 

Liberal ta’lim modeli oʻquv muassasalarini ichki qoidalari bilan belgilanadigan xususiy 

tizimga tayanadi. Davlat yagona umumiy bazani tashkil etadi va ta’lim muassasalarini yillar 

mobaynida shakllangan faoliyat tizimiga aralashmaslikka harakat qiladi. Ijtimoiy-korporativ 

modelida koʻp sonli turli koʻrinishdagi sub’ektlar mavjud. Ular ichida ta’lim sohasini isloh 

qilishga yoʻl qoʻymadigan mashhur oʻqituvchilar uyushmalari bor. 

Liberal modelning yorqin namunasi boʻlmish Buyuk Britaniyada boshqa davlatlardan 

koʻra qonun loyihasi tayyorlanish bosqichida va qabul qilishning yakuniy bosqichida aholi va 

manfaatdor guruhlar oʻrtasida tadqiqot oʻtkazish amaliyoti mavjud. Bundan tashqari, qonun 

qabul qilingandan bir necha yil oʻtishi bilan nazorat tadqiqot oʻtkaziladi. Bunday tekshuruvni 

natijasida qonunchilikka oʻzgartish kiritiladi va takomillashtiriladi. Ijtimoiy-korporativ 

modelda ikki tomonlama ta’sir koʻrsatish tamoyilidan foydalanadi, ya’ni davlat nafaqat jarayon 

ishtirokchilari va manfaatdor shaxslarni fikrini oʻrganadi balki qarorlar qabul qilish jarayonida 

manfaatdor shaxslar ishtirok etadi. 

Ta’limni moliyaviy ta’minoti haqida soʻz yuritganda, shuni ta’kidlash lozimki, oʻrtacha 

har yili Yevropa Ittifoqi YaIMning 5,1% ta’limga yoʻnaltiriladi. Kipr, Vengriya va Islandiyada bu 

koʻrsatgich 20 %ga yetadi. Chexiya, Irlandiya, Gollandiya va Buyuk Britaniyada 10% 

koʻrsatgichga ega. Yevropa Ittifoqi davlatlarning yarmi 5% dan ortiq, shimoliy davlatlarida esa 

6%dan oshigʻi ta’limga yoʻnaltirgan [10]. 

Turli ta’lim siyosati modellarining barcha mamlakat-vakillarida ta’limni davlat 

tomonida moliyalashtirish darajasi oshib bormoqda. Asosan budjet mablagʻlarini taqsimlash 

markaziy hokimiyat tomonidan amalga oshiriladi, lekin ba’zi ijtimoiy-korporativ modeli 

mamlakat-vakillarida bunday taqsimot mahalliy darajaga berilgan. Ta’limni moliyalashtirishni 

koʻproq nomarkazlashgani liberal modelida kuzatiladi. Bepul ta’lim davlat-paternalistik 

modelida va qisman ijtimoiy-korporativ modelida mavjud. Ijtimoiy-kopropartiv modeli 

mamlakatlarida bepul maktabgacha ta’lim amaliyotga kiritilgan. Agar davlat-paternalistik 

modelida moliyalashtirishni asosiy manbai davlat boʻlsa, liberalda xususiy sektor va ijtimoiy-

korporativ modelida moliyalashtirish davlat-xususiy sherikchilik nomini olgan. 

Ijtimoiy-korporativ modelida ta’limni moliyalashtirishdagi ishtirokchi koʻp sonli va turli 

hil sub’ektlar, ushbu modelni yangi institutsional sharoitlarga mos keluvchi deyish imkonini 

beradi. 

Xulosa. Shunday qilib, Yevropa ta’lim doirasi uchala ta’lim siyosati modeli boʻlinishi 

shartli ravishda ijtimoiy-korporativ, liberal va davlat-paternalistikka boʻlinadi, ohirgi vaqtda 

yagona institutsional model doirasida birlashtirilmoqtsa. Ijtimoiy-korporativ va davlat-

paternalistik modellarni tahlili shuni koʻrsatdiki, turli sub’ektlarni vakolatlarini kengayishi 

koʻproq ijtimoiy-korporativ modelga xosdir. Mazkur kengayish ta’limni davlat-xususiy 

sherikchilik amaliyoti va tarihan ta’limni boshqaruvida fuqarolik jamiyatlarini katta rol 

oʻynashi bilan belgilanadi. 

Fuqarolik jamiyati institutlari mamlakatimizda jamiyat a’zolarida yangicha tafakkurning 

shakllanishi, jamiyat taraqqiyoti, insonga munosabatning ijobiy jihatdan oʻzgarishi, zamon 

talabi, xususiy mulkchilikka keg imkoniyat yaratilishi kabi omillar bilan bevosita bogʻliq. 

Shunday ekan, strategik vazifa sifatida belgilagan yurtimizda ta’lim tizimini 

rivojlantirish bir tarafdan davlat ikkinchi tarafdan fuqarolik jamiyati institutlari harakati bilan 

amalga oshirilishi lozim. Bu esa oʻzaro hamkorlikda ijtimoiy sheriklik vositasida oʻz aksini 

topadi. 

Xulosa qilib aytganda, ta’lim sohasi va fuqarolik jamiyati institutlari faoliyati bir-biri 

bilan bevosita bogʻliq. Fuqarolik jamiyati institutlari oʻz mohiyatiga koʻra, demokratik ongva 

demokratik qadriyatlarni jamiyat a’zolari shuuriga singdirish orqali demokratik 

konstitutsiyaviy mexanizmlarni yaratib boradi. Ta’lim yoʻnalishi esa fuqarolik jamiyati 

institutlarining faoliyati va tajribasini oʻzlashtirib, boyitib hamda shakllantirib boruvchi sub’ekt 

sifatida oʻzligini namoyon qiladi. 

